
Annotatsiya: Ushbu maqolada hozirgi kunda barcha sohalarga kirib kelayotgan sun‟iy 

intellektning tarixi va rivojlanish bosqichlari haqida ma‟lumotlar keltirilgan. Shuningdek, Sun‟iy 

intellekt nima? Sun‟iy intellekt qanday rivojlanish bosqichlarini bosib o‟tdi? degan savollarga javob 

topish mumkin. 

“Raqamli O‟zbekiston – 2030” strategiyasiga muvofiq sun‟iy intellekt texnologiyalarini jadal joriy 

etish va ularni mamlakatimizda keng qo‟llash, raqamli ma‟lumotlardan foydalanish imkoniyatini va 

ularning yuqori sifatini ta‟minlash, ushbu sohada malakali kadrlar tayyorlash uchun qulay shart-

sharoitlar yaratish, transport sohasida lokomotivlarni boshqarish jarayonida ularning harakatini kuzatib 

borish, avtomobil harakatini va transportlardagi tirbandliklarni monitoring qilishda sun‟iy intellekt 

texnologiyalarini qo‟llash bugungi kundagi muhim vazifalardan biri hisoblanib kelmoqda. 

Insoniyat rivojlanishi, mamlakat barqarorligi bevosita sun‟iy intellekt taraqqiyotiga ham uzviy bog`liq. 

Shunday ekan, sun‟iy intellekt odatda inson ongi bilan bog`liq imkoniyatlar: tilni tushunish, o`rgatish, 

muhokama qilish, masalalarni yechish, inson omili ojizlik qiladigan ayrim sohalarni yanada 

rivojlantirish maqsadida ma‟lum bir ixtirolar qilish va shu kabi imkoniyatlar tizimini yaratish bilan 

shug`ullanadi. Oddiygina misol qilib, kompyuter shaxmatchilari va siz-u bizga yangi bo`lmagan o`sha 

tanish haydovchisiz transport vositalari sun‟iy intellekt mevasidir. 

Hozirgi texnika-texnologiya makonida jadal rivojlanib kelayotgan sun‟iy intellekt ko`p yillik tarixga 

ega hisoblanadi. Uning urug`lari klassik tafakkurchilar tomonidan ekilgan bo`lib, insonlar fikrlash 

jarayonining mexanik manipulyatsiyasi deb ta‟riflashgan.  

Sun'iy intellekt (AI) tarixi antik davrda, mohir hunarmandlar tomonidan aql yoki ongga ega bo'lgan 

sun'iy mavjudotlar haqidagi afsonalar, hikoyalar va mish-mishlar bilan boshlangan. Sun'iy intellekt o'zi 

nima? Sun'iy intellekt deganda insonning mantiqiy va ijodiy funksiyalarini bajaruvchi intellektual 

sun'iy tizim tushuniladi. Ushbu atama, shuningdek, o'rganish va muammolarni hal qilish kabi inson 

aqli bilan bog'liq xususiyatlarni namoyish etadigan har qanday te xnalogiyaga nisbatan ham 

qo'llanilishi mumkin. Sun'iy intellektning ideal xususiyati - bu aniq maqsadga erishish uchun eng 

yaxshi imkoniyatga ega bo'lgan harakatlarni baholay olish va amalga oshirish qobilyatidir. Zamonaviy 

sun'iy intellektning urug'lari insonning fikrlash jarayonini ramzlarning mexanik manipulyatsiyasi 

sifatida tasvirlashga harakat qilgan faylasuflar tomonidan ekilgan. Bu ish 1940-yillarda matematik 

fikrlashning mavhum mohiyatiga asoslangan dasturlashtiriladigan raqamli kompyuterning ixtiro 

qilinishi bilan yakunlandi. Ushbu qurilma va uning g'oyalari bir nechta olimlarni elektron miyani 

yaratish imkoniyatini jiddiy muhokama qilishni boshlashga ilhomlantirdi. 

Alan Turing Mashina razvedkasi deb atagan sohada katta tadqiqotlar olib borgan birinchi odam edi. AI 

tadqiqotlari sohasi 1956-yilning yozida AQShning Dartmut kolleji kampusida o'tkazilgan seminarda 

tashkil etilgan. Ishtirok etganlar o'nlab yillar davomida AI tadqiqotining etakchisiga aylanishadi. 

Ularning ko„pchiligi insondek aqlli mashina bir avloddan ko„p bo„lmasligini bashorat qilgan va bu 

tasavvurni amalga oshirish uchun ularga millionlab dollarlar berilgan. 

                                                            
1 FarDU amaliy matematika va informatika kafedrasi dotsent Ernazarova Nargiza, Mamatojiyeva Shoxsanam 

FarDU magistr 

Sun'iy intellektni amaliy qo'llashda katta ilgariga surilish 70-yillarning o'rtalarida ro'y berdi, bu vaqtda 

inson tafakkurining universal algoritimini qidirish o'rniga mutaxassislar-ekspertlarning aniq bilimlarini 

modellashtirish va bilim eng muhim tarkibiy qismi bo'lgan dasturiy vositalar va tizimlarni ishlab 

chiqish g'oyasi kelgan. 70 yillarda sun'iy intellekt sohasidagi mutaxassislar vazifalarni yechishning 

umumiy usullari va bu usullardan universal dasturlarda foydalanishni qidirib, inson tafakkurining 

murakkab jarayonini modellashtirishga harakat qilganlar. Ammo bunday dasturlarni ishlab chiqish 

judayam qiyin ish bo'lgan, chunki bitta dastur yecha olishi mumkin bo'lgan vazifalar sinfi qanchalik 

keng bo'lsa, aniq vazifani yechishda uning imkoniyatlari shunchalik kattaroq bo'lgan.  

80-yillarda dasturchilarning harakatlari axborotlarni taqdim etish va qidirish usullarini ishlab chiqishga 

jalb qilingan. Axborotlarni taqdim etish usullari - bu muammolar va vazifalarni uni yechish mumkin 

bo'lishi uchun shakillantirish usullaridir. Qidirish usullari esa - bu judayam katta hajmda xotira va vaqt 

talab qilmaslik uchun yechimni borishini boshqarishning ajoyib usulidir. 80-yillarning oxirida sun'iy 

intellekt bo'yicha mutaxassislar vazifalarni yechishda dasturlarning samaradorligi ko'proq ular egalik 

qiladigan bilimlarga bog'liqligini tushunib yetadilar. 90-yillarni boshlarida butunlay yangi kontseptsiya 

qabul qilingan. Uni mohiyati shundan iboratki, dasturni intelektli qilish uchun uni ba'zi bir predmetli 

sohadagi yo'lgina yuqori sifatli maxsus bilimlar bilan ta'minlash kerak. Shunday qilib, ishlab 

chiqilayotgan sun'iy intellekt tizimlari bilimlarning yaxshi rivojlangan bazasiga ega bo'lishi kerak. 

Hozirgi vaqtda bu kontseptsiya ekspert tizimlarini loyihalashtirishda to'liqroq rivojlangan. 

2020-yillarda investitsiya va AIga bo'lgan qiziqish yangi usullar, kuchli kompyuter uskunalarini 

qo'llash va ulkan ma'lumotlar to'plamlarini to'plash tufayli mashinani o'rganish akademiya va 

sanoatdagi ko'plab muammolarga muvaffaqiyatli qo'llanilganda avj oldi. Bo‟lishini ko‟zlagan holda 

o‟z loyihalarini rivojlantirish maqsadida ko‟plab investitsiyalar jalb etildi. Kongress tomonidan doimiy 

bosim va Jeyms Lighthillda kelgan tadqidlarga javoban 1973-yilda Britaniya hukumatlari sun‟iy 

intellekt bo‟yicha yo‟naltirilgan tadqiqotlarni moliyalashtirishni to‟xtatdi va keyinchalik bu soha uchun 

qiyinchilik davri keldi. 

Bu holat yetti yil davomida davom etdi va Yaponiya hukumati tomonidan sanoatni sun‟iy intellektni 

milliardlab dollar bilan ta‟minlashga ilhomlantirdi, ammo 80-yillarning oxirgi kelib investorlar 

loyihani moliyalashtirishni yakunladi. XXI asrning birinchi o‟n yilligiga kelib, sun‟iy intellektga 

bo‟lgan qiziqish kuchaya boshladi va ushbu sohaga sarmoya kiritish tufayli akademik va sanoatdagi 

ko‟plab muammolarga yangi usullar yordamida muvaffaqiyatli tatbiq etildi. Masalan, mudofaa 

vazirligining Ilg‟or tadqiqot loyihalari agentligi XX asrning 70-yillarida bir qator virtual ko‟cha xarita 

loyihalarini ishlab chiqdi. Ushbu loyiha mutaxassislari ba‟zi bir virtual ovozlar, masalan Alisa, Siri 

paydo bo'lishidan ancha oldin 2003-yilda aqlli shaxsiy yordamchilarni yaratishga muvaffaq bo‟lishdi. 

Ushbu ishlar zamonaviy kompyuterlarda, xususan, qarorlarni qo‟llab-quvvatlash tizimlarida va inson 

imkoniyatlarini kengaytirish uchun ishlab chiqilgan aqlli qidiruv tizimlarida qo‟llaniladigan 

avtomatlashtirish va rasmiy mantiqiy tamoyillar uchun asos bo‟ldi. Garchi sun‟iy intellekt ko'pincha 

ilmiy fantastika filmlari va asarlarida ilmiy qudratli robotlar sifatida tasvirlangan bo‟lsa-da, dunyo 

miqyosida egallagan. 

Hozirgi kunda sun‟iy intellekt jadal rivojlanib kelmoqda va ko‟p sohalarni qamrab olgan. Tibbiyot, 

astranomiya va boshqa bir qancha sohalarda mutaxassislar tomonidan keng qo‟llanilmoqda. Ammo 

ba‟zilar sun‟iy intellekt deganda insonlar bilan muloqot qila oladigan, ular bilan teng fikrlaydigan ideal 

mashinani tasavvur qiladi. Albatta, bu ham sun‟iy intellekt hosilasi, ammo ancha murakkab va kengroq 

tushuncha hisoblanadi. Biz kundalik foydalanadigansmartfon va kompyuterlarimizdagi ayrim ilovalar 

ham sun‟iy intellektga yaqqol misol bo‟ladi. Misol sifatida Google Translate, Yandex Alisa Siri, turli 

xil o‟yinlar va boshqa dasturlarni keltirishimiz mumkin. Faqat bu ilovalarning qamrovi kichikroq 

bo‟lib, ma‟lum bir yo‟nalishga yo‟naltirilgan hisoblanadi. Ya‟ni, bajarmoqchi bo‟lgan amallaringizga 

qarab tegishli ilovalardan foydalanasiz. 

Hozirgi paytda sun‟iy intellekt turli amallarni bajarishga mo‟ljallangan algoritm hamda dasturiy 

tizimlardan iborat va inson ongi bajarishi mumkin bo‟lgan bir qancha vazifalarning uddasidan chiqa 

oladi. Misol qilib, 90-yillarda yaratilgan Deep Blue nomli IBM kompyuterini keltirishimiz mumkin. U 

shaxmat bo‟yicha jahon chempioni Garri Kasparovni yenggan tarixdagi ilk kompyuter bo‟ldi. 

Sun‟iy intellektning yorqin namunalaridan yana biri – IBM Watson superkompyuteri bo‟lib, u o‟z 

bazasidan kelib chiqib muayyan tilda berilgan savollarga javob beradi. Shuningdek, ko‟pchilikning 

doimiy hamrohiga aylanib ulgurgan mobil yordamchi Siri, fotosuratlarni qayta ishlovchi Prisma kabi 

dasturlarni SIning yutuqlaridan biri sifatida qayd etish mumkin. Hozirga kelib sun‟iy intellekt keng 

ko‟lamda ommalashib kundalik turmush tarzimizning deyarli barcha jabhalarini qamrab olmoqda. 

Masalan, Xitoydagi Inchuan shahri aholisiga bank kartalarining keragi yo‟q. Hisob-kitoblar bilan 

bog‟liq barcha jarayonlar sun‟iy intellekt tomonidan insonning yuz qiyofasini aniqlashtirish orqali 

amalga oshiriladi. 

